
Праграма па педагогіцы для ўступных іспытаў на завочнае аддзяленне (тэрмін навучання 3,5 гады) сацыяльна-педагагічнага факультэта спецыяльнасць 1-01 01 01 “Дашкольная адукацыя” складзена на базе тыпавой вучэбнай праграмы для педагагічных каледжаў і педагагічных вучылішчаў па спецыяльнасці 2-01 01 01 (П 04.01.00) “Дашкольная адукацыя”, зацверджанай Міністэрствам адукацыі Рэспублікі Беларусь 01.08.2003 г.
ТЛУМАЧАЛЬНАЯ ЗАПІСКА

Сацыяльныя працэсы ў сучасным грамадстве выклiкaюць неабходнасць удасканалення тэарэтычнай i практычнай падрыхтоўкі спецыялістаў для дашкольных устаноў рознага тыпу.

У сістэме прафесійнай падрыхтоўкі спецыялістаў для дашкольных адукацыйных устаноў вядучая роля належыць дысцыпліне “Педагогіка”. Яе мэта – дапамагчы навучэнцам авалодаць тэарэтычнымі асновамі i практычнымі навыкамі арганізацыі педагагічнай дзейнасці i адукацыйнага працэсу, садзейнічаць станаўленню асобасна-арыентаванага педагога для дашкольных адукацыйных устаноў, здольнага актыўна рэагаваць на сацыяльныя змены.

Задачамі дысцыпліны з’яўляюцца развіццё ў навучэнцаў прафесійных інтарэсаў i схільнасцей да педагагічнай дзейнасці ў сістэме дашкольнай адукацыі; авалоданне тэарэтычнымі асновамі сучаснай педагагічнай навукі, традыцыйнымі i інавацыйнымі тэхналогіямі развіцця, выхавання i навучання дзяцей дашкольнага ўзросту; фарміраванне ўменняў, неабходных для эфектыўнай арганізацыі педагагічнага працэсу ў дашкольных установах на аснове асобасна-арыентаваных тэхналогій; садзейнічанне фарміраванню ўласнай прафесійнай пазіцыі, педагагічнага мыслення, крэатыўных здольнас​цей, педагагічнай рэфлексіі, эмпатыі, імкнення да прафесійнага самаўдасканалення.

Прапанаваная праграма дысцыпліны “Педагогіка” дазваляе выявіць у абітурыентаў цэласную сістэму гуманістычных поглядаў на сутнасць педагагічнага працэсу ў дашкольных установах.

На ўступным экзамене абітурыент павінны ведаць: 
· сутнасць i сацыяльную значнасць будучай прафесіі; псіхалагічныя асновы педагагічнай дзейнасці, стылі педагагічнага кіравання; 

· ідэю гуманізацыі як аснову сучаснай педагогікі;
· сучасныя тэндэнцыі развіцця псіхолага-педагагічнай навукі, канцэпцыі, праграмы i тэхналогіі навучання i выхавання дзяцей дашкольнага ўзросту;
· своеасаблівасць перыяду дашкольнага дзяцінства i асобы дзіцяці;
· асновы заканадаўства Рэспублікі Беларусь у галіне адукацыі, сацыяльнай i прававой абароны дзяцінства i мацярынства;
· мэты, задачы, змест, формы, метады i сродкі выхавання i навучання дзяцей ранняга i дашкольнага ўзросту ў дашкольных установах рознага тыпу;
· прынцыпы дзейнаснага i асобасна-арыентаванага падыходу да дзяцей, асновы індывідуалізацыі i дыферэнцыяцыі ў педагагічным працэсе; асноўныя прынцыпы стварэння развіццёвага асяроддзя;
структурныя кампаненты i паказчыкі гатоўнасці дзяцей да школьнага жыцця i вучэбнай дзейнасці;
· задачы, змест i формы ўзаемадзеяння дашкольнай установы з сям’ёй i школай;
· асновы арганізацыі вопытна-эксперыментальнай i даследчай работы ў сферы дашкольнай адукацыі.

ЗМЕСТ ДЫСЦЫПЛІНЫ

УВОДЗІНЫ

Дзяцінства як сацыякультурная з’ява.
Этычна-прававыя аспекты адносін да дзяцінства i дзіцяці ў гісторыі развіцця сусветнай цывілізацыі. Міжнародныя акты “Дэкларацыя правоў чалавека”, “Канвенцыя аб правах дзіцяці” – маральна-прававая аснова педагагічнай дзейнасці па абароне правоў i інтарэсаў дзіцяці.
Адлюстраванне ідэй міжнародных дакументаў аб правах дзіцяці ў зака​надаўчых актах Рэспублікі Беларусь. Закон Рэспублікі Беларусь “Аб пра​вах дзіцяці” як аснова нацыянальнага плана дзеянняў па абароне правоў дзя​цей.
РАЗДЗЕЛ 1. АГУЛЬНЫЯ АСНОВЫ ПЕДАГОГІКІ
Педагог: асоба i прафесія

Сацыяльная значнасць прафесіі педагога ў сучасным грамадстве. 
Прафесійныя функцыі i правы педагога дашкольнай установы. Творчы характар прафесійнай дзейнасці педагога, яе гуманістычная накіраванасць. 
Агульная i прафесійная культура педагога. Прафесійна значныя асобасныя якасці педагога дашкольнай установы. Прафесійныя ўменні педагога.

Педагогіка як навука

Гісторыя ўзнікнення i развіцця педагогікі як навукі. Адлюстраванне педагагічнай тэорыі ў працах замежных i айчынных педагогаў i асветнікаў. Педагагігічая думка на Беларусі. Крыніцы развіцця педагогікі як навукі.
Гуманізм – філасофская аснова сучаснай педагогікі. Метадалагічныя асновы гуманістычнай педагогікі.
Структура сучаснай педагогікі, яе асноўныя галіны. Сувязь педагогікі з iншымі навукамі. 
Дашкольная педагогіка як галіна ўзроставай педагогікі. Прадмет, задачы i сучасныя праблемы дашкольнай педагогікі. Асноўныя педагагічныя катэгорыі, ix узаемасувязь.
Паняцце народнай педагогікі як масавай эмпірычнай практыкі выхавання. Асаблівасці выхавання ў беларускай народнай педагогікі.. Асноўныя сродкі народнага выхавання.
Сутнасць, структура i метады навукова-педагагічнага даследавання

Паняцце навукова-педагагічнага даследавання, яго арганізацыя i этапы. Тэарэтычныя i эмпірычныя метады педагагічнага даследавання.

Назіранне, яго прызначэнне, віды. Спосабы фіксацыі вынікаў назірання. Апытанне як метад даследавання, яго віды. Вывучэнне вынікаў прадуктаў дзейнасці дзіцяці. Метады сацыяметрыі. Спецыфіка ix выкарыстання ў дашкольнай педагогіцы. Педагагічны эксперымент, яго значэнне, віды, методыка правядзення. Фіксацыя i аналіз вынікаў эксперымента, паказчыкі яго эфектыўнасці. Матэматычныя метады даследавання.

Выкарыстанне вынікаў навукова-педагагічнага даследавання у практычнай дзейнасці дашкольных устаноў.

Айчынная сістэма бесперапыннай адукацыі 

Адукацыя i грамадства. Культурна-гуманістычная i агульначалавечая каштоўнасць адукацыі. Адукацыя як сістэма, яе абумоўленасць пэўнай сацыякультурнай сітуацыяй.
Гісторыя станаўлення i развіцця сістэмы адукацыі i выхавання на Беларусі. Зкон Рэспублікі Беларусь “Аб адукацыі ў Республіцы Беларусь” пра прынцыпы, структуру сістэмы адукацыі. Тыпы адукацыйных устаноў. Формы атрымання адукацыі.
Аб’ектыўная патрэбнасць сучаснага грамадства ў бесперапыннай адукацыі. Стан i перспектывы развіцця айчыннай сістэмы бесперапыннай адукацыі. Месца i роля дашкольнай адукацыі ў сістэме бесперапыннай адукацыі. Віды, тыпы i профілі сучасных дашкольных устаноў.
Развіццё, выхаванне i сацыялізацыя асобы

Чалавек як вышэйшая каштоўнасць. Біясацыяльная прырода чалавека. Чалавек – асоба. Паняцце пра сацыялізацыю.
Фактары развіцця i сацыялізацыі асобы ў сучаснай педагогіцы. Самаразвіццё i самавыхаванне як умовы развіцця i сацыялізацыі асобы. 
Актыўнасць асобы як умова яе самарэалізацыі. Роля дзейнасці ў развіцці i сацыялізацыі асобы дзіцяці. Паняцце вядучай дзейнасці.
Узроставая перыядызацыя развіцця асобы. 
Роля асобы дарослага ў выхаванні i развіцці дзіцяці.

Праблема мэты выхавання

Мэта выхавання, яе сацыяльная абумоўленасць. Ідэальныя i рэальныя мэты. Аб’ектыўны i суб’ектыўны характар мэты выхавання.
Усебаковае i гарманічнае развіццё асобы як ідэальная мэта выхавання.
Сучасная сацыяльна-педагагічная сітуацыя i мэта выхавання дзяцей дашкольнага ўзросту. Дыялектычная ўзаемасувязь мэты i задач выхавання. Задачы выхавання, ix класіфікацыя па па вядучых лініях развіцця дзіцяці.
РАЗДЗЕЛ 2. КАНЦЭПЦЫІ I ПРАГРАМЫ ВЫХАВАННЯ 

I НАВУЧАННЯ ДЗЯЦЕЙ ДАШКОЛЬНАГА ЎЗРОСТУ 
Паняцце канцэпцыі выхавання. Канцэпцыя дашкольнай адукацыі у Республіцы Беларусь.

Роля праграмы ў развіцці i сацыялізацыі асобы дзіцяці. Гісторыя стварэння праграмы. Сучасныя праграмы як адлюстраванне вядучай канцэпцыі дашкольнай адукацыі.
Праграма дашкольнай адукацыі “Пралеска”. Прынцыпы яе пабудовы i структура.

Паняцце варыятыўнасці праграм. Комплексныя і парцыяльныя праграмы. Метадычнае забеспячэнне праграм. Характарыстыка варыятыўных праграм “Вясёлка”, “Залаты ключык”, “Развіццё”, “Адоранае дзіця”, “Дзяцінства” і інш. (на выбар).

РАЗДЗЕЛ 3. ЗАКАНАМЕРНАСЦІ РАЗВІЦЦЯ І ВЫХАВАННЯ ДЗІЦЯЦІ РАННЯГА ЎЗРОСТУ

Асаблівасці перыяду ранняга дзяцінства

Фізічнае і нервна-псіхічнае развіццё дзяцей ранняга ўзросту. 

Значэнне перыяду ранняга дзяцінства ў станаўленні асобы дзіцяці i яго сацыяльных паводзін.
Ранняе фарміраванне патрэбнасці дзіцяці ў эмацыянальных зносінах, яе значэнне для псіхічнага развіцця i фарміравання сацыяльных паводзін. Роля дарослага у першасным станаўленні ўcix функцый дзіцяці. Этапы i вядучыя лініі развіцця дзіцяці ранняга ўзросту.
Педагагічныя правілы выхавання дзяцей ранняга ўзросту.
Адаптацыя дзіцяці ранняга ўзросту да умоў дашкольнай установы

Сутнасць працэсу адаптацыі. Паняцце “біялагічная адаптацыя” i “сацыяльная адаптацыя”. Актуальнасць праблемы адаптацыі дзяцей ранняга ўзросту да ўмоў дашкольнай установы. Ступені адаптацыі, яе паказчыкі. Фактары, якія ўплываюць на характар i працягласць адаптацыйнага перыяду.
Падрыхтоўка дзіцяці ў сям’і да паступлення ў дашкольную ўстанову.
Арганізацыя жыцця i выхавання дзяцей, якія паступаюць у дашкольную ўстанову. Арыентацыя на індывідуальныя асаблівасці дзіцяці, яго патрэбнасці, рэальныя магчымасці i праблемы.
Узаемадзеянне дашкольнай установы з бацькамі ў перыяд адаптацыі дзіцяці.

Развіццё i выхаванне дзіцяці ранняга ўзросту ў дзейнасці 
Далучэнне дзіцяці да здаровага ладу жыцця. Рэжым дня, яго значэнне. Асаблівасці рэжыму дня дзіцяці на кожным этапе перыяду ранняга ўзросту. Прынцыпы складання рэжыму. 

Віды дзейнасці, ix месца ў развіцці дзяцей на розных узроставых этапах. Вядучы від дзейнасці дзяцей другога i трэцяга гадоў жыцця. Этапы развіцця прадметна-прыладавай i гульнёвай дзейнасці. Роля самастойнай дзейнасці дзяцей ранняга ўзросту ў станаўленні ix асобы i выхаванні сацыяльных паводзін. Умовы развіцця розных відаў самастойнай дзейнасці. Арганізацыя прадметна-гульнёвага асяроддзя. 
Праблема навучання дзяцей ранняга ззросту. Развіццё дзіцяці ў працэсе навучання. Роля дарослых у арганізацыі навучання дзяцей на спецыяльных занятках i ў паўсядзённым жыцці. Сувязь заняткаў з самастойнай дзейнасцю дзяцей.
Віды гульняў-заняткаў, ix адпаведнасць вядучым лініям развіцця дзяцей на розных узроставых этапах.
Асаблівасці арганізацыі i метады правядзення заняткаў з дзецьмі першага, другога i трэцяга гадоў жыцця. Наглядна-дзейсны метад навучання дзяцей трэцяга года жыцця. 
Індывідуальныя i групавыя заняткі. Індывідуальны i дыферэнцыраваны падыход да дзяцей ранняга ўзросту пры навучанні. Гібкае праектаванне заняткаў. Кантроль за развіццём дзіцяці ранняга ўзросту.
РАЗДЗЕЛ 4. ЗАКАНАМЕРНАСЦІ РАЗВІЦЦЯ І ВЫХАВАННЯ АСОБЫ ДАШКОЛЬНІКА Ў ДЗЕЙНАСЦІ 

Асаблівасці перыяду дашкольнага дзяцінства 
Асаблівасці фізічнай, пазнавальнай, эмацыяналь​на-валявой i асобаснай сфер paзвіцця дашкольнікаў. Індывідуальныя i тыпалагічныя асаблівасці дзяцей. Сацыяльная сітуацыя развіцця ў дашкольны перыяд. Павышэнне пазна​вальнай i сацыяльнай актыўнасці. Вядучая дзейнасць гэтага перыяду. 

Дзейнасны падыход да развіцця і выхавання асобы. 

Фізічнае развіццё і выхаванне асноў здаровага ладу жыцця
Здароўе як вышэйшая каштоўнасць чалавека Дзяцінства – перыяд фарміравання здароўя. Паняцце “здароў’е”. Цэласнасць асобы. Адзінства фізічнага, псіхічнага i сацыяльнага здароўя. 
Неабходнасць выкарыстання аздараўленчай педагогікі. Валеалогія як навука аб здароўі, уключэнні чалавека ў фарміраванне свайго здароўя. 
Задачы фізічнага выхавання дзіцяці. Далучэнне дашкольнікаў да здаровага ладу жыцця, фарміраванне ў ix клопату аб асабістым здароўі як актуальныя задачы валеалагічнага выхавання.
Умовы выхавання здаровага дзіцяці: здаровы лад жыцця. Спецыфіка ўмоў выхавання здаровых дзяцей у мясцовасці з радыяцыйным забруджаннем.

Сродкі фізічнага развіцця т выхавання асноў здаровага ладу жыцця.
Рэжым дня дашкольнікаў, яго значэнне. Навуковыя асновы рэжыму. Біялагічныя i сацыяльныя рытмы i рэжым жыцця. Прынцыпы складання рацыянальнага рэжыму. 
Харчаванне дзяцей. Значэнне рацыянальнага харчавання для  ix здароўя. Рэжым харчавання. 

Прагулкі, ix значэнне ў развіцці i выхаванні дзяцей. Месца прагулкі ў рэжыме дня. Методыка арганізацыі i правядзення прагулак. Змест дзейнасці дзяцей на прагулцы ў розных узроставых групах. 
Сон дзяцей, яго значэнне. Падрыхтоўка дзяцей да сну. Арганізацыя дзённага i начнога сну дзяцей рознага ўзросту ў дашкольных установах i сям’і. Улік індывідуальных i палавых асаблівасцей дзяцей. 
Арганізацыя другой паловы дня. Віды i змест дзейнасці дзяцей рознага ўзросту ў гэты перыяд. Арганізацыя дзейнасці дзяцей па інтарэсах. Індывідуальная работа з дзецьмі. Развіццё ix творчых здольнасцей.
Самаразвіццё i выхаванне асобы дашкольніка ў гульні 
Гульня як феномен культуры i асноўны від дзейнасці дашкольніка.
Паходжанне гульні ў гісторыі цывілізацыі. Тэорыі гістарычнага ўзнік​нення гульні, сувязі гульні i працы ў работах В. Вунта, Г.В. Пляханава, Д.Б. Эльконіна.
Сутнасць гульні, яе біясацыяльная прырода. Погляды вучоных на сутнасць гульні
Функцыі гульні.

Гульня як самакаштоўная дзейнасць дашкольніка, яе роля ў развіцці i сацыялізацыі асобы дзіцяці. Выкарыстанне гульні як сродку дыягностыкі, карэкцыі i псіхатэрапіі ў сучасных дашкольных установах.
Сучасная класіфікацыя гульняў.
Творчыя гульні, ix асаблівасці i разнавіднасці. Дзіця як творца i суб’ект гулънёвай дзейнасці.
Сюжэтна-ролевыя гульні, ix своеасаблівасць. Структура сюжэтна-ролевай гульні, яе асноўныя кампаненты, этапы развіцця. Асаблівасці гэтай разнавіднасці гульняў дзяцей рознага ўзросту. Педагагічныя ўмовы развіцця творчай сюжэтна-ролевай гульні. Традыцыйныя i сучасныя падыходы да арганізацыі сюжэтна-ролевых гульняў дзяцей рознага ўзросту. Выяўленне i развіццё гульнёвых інтарэсаў дзяцей, узбагачэнне ix уражаннямі. Выкарыстанне наглядных мадэляў розных спосабаў пабудовы гульні. Метады i прыёмы кіраўніцтва сюжэтна-ролевымі гульнямі. Удзел выхавальніка ў гульнях дашкольнікаў рознага ўзросту. Развіццё гульнёвай творчасці дзяцей. Фарміраванне культуры гульнёвай дзейнасці. Педагагічная падтрымка сюжэтна-ролевых гульняў дзяцей дашкольнага ўзросту. 
Роля выхавальніка як дарадчыка, памочніка, партнёра, арганізатара ў гульнях, яе абумоўленасць індывідуальнымі асаблівасцямі, узростам дзяцей i ўзроўнем развіцця ix гульнёвай дзейнасці.
Рэжысёрская гульня як разнавіднасць творчай гульні. Віды рэжысёрскіх гульняў, ix роля ў развіцці i сацыялізацыі асобы дзяцей. Педагагічныя ўмовы развіцця рэжысёрскіх гульняў. Кіраўніцтва рэжысёрскімі гульнямі з улікам ix спецыфікі, індывідуальных i ўзроставых асаблівасцей дзяцей. Забеспячэнне спрыяльных умоў для праяўлення індывідуальнасці, развіцця творчых i камунікатыўных здольнасцей дзяцей. Выкарыстанне рэжысёрскіх гульняў як сродку дыягностыкі, карэкцыі i псіхатэрапіі.
Тэатралізаваныя гульні, ix своеасаблівасць i педагагічная каштоўнасць. Віды тэатралізаваных гульняў, ix класіфікацыя. Умовы развіцця тэатралізаваных гульняў у дашкольнай установе i сям’і. Асаблівасці тэaтpaлiзaвaныx гульняў дзяцей рознага ўзросту i кіраўніцтва iмi. Роля выхавальніка ў працэсе кіраўніцтва тэатралізаванымі гульнямі дзяцей рознага ўзросту. Сувязь тэатралізаваных гульняў з іншымі відамі самастойнай мастацкай дзейнасці дзяцей, з сюжэтна-ролевай гульнёй.
Дыдактычныя гульні, іх азначэнне. Структура дыдактычных гульняў. Класіфікацыя дыдактычных гульняў. Аўтадыдактычныя гульні. Народныя дыдактычныя гульні, ix педагагічная каштоўнасць.
Месца дыдактычных гульняў у педагагічным працэсе сучаснай дашкольнай установы. Методыка арганізацыі і кіраўніцтва дыдактычнымі гульнямі дзяцей рознага ўзросту.
Камп’ютэрныя гулъні як сродак развіцця здольнасцей дзіцяці. Віды камп’ютэрных гульняў, умовы ix арганізацыі i асаблівасці кіраўніцтва iмi.
Умовы, неабходныя для розных відаў гульняў дзіцяці ў сям’і.
Цацка, яе выхаваўча-адукацыйная каштоўнасць. Гісторыя ўзнікнення i стварэння цацкі як прадмета мастацтва i сродку выхавання. Класіфікацыя цацак. Сучасныя віды цацак, ix характарыстыка. Педагагічныя, мастакія i гігіенічныя патрабаванні да цацкі. Падбор цацак для дзяцей рознага ўзросту, ix размяшчэнне i захоўванне ў розных узроставых групах. Спалучэнне цацак i гульнёвага матэрыялу. Народная цацка, яе мастацкая i педагагічныя вартасць. Асаблівасці беларускай народнай цацкі, яе асноўныя віды i функцыі.
Выхаванне i развіццё дашкольніка ў працы 

Праца як жыццёвая неабходнасць i сродак развіцця i выхавання асобы дашкольнікаў. Станаўленне працоўнай дзейнасці ў дашкольным узросце, яго асноўныя накірункі. Своеасаблівасць працоўнай дзейнасці дашкольнікаў. Яе ўзаемасувязь з гульнёй. Матывы i мэты працоўнай дзейнасці, аб’ектыўная i суб’ектыўная каштоўнасць яе прадуктаў. 

Задачы працоўнага выхавання дзяцей дашкольнага ўзросту. 
Асноўныя сродкі працоўнага выхавання дашкольнікаў. Віды працы дзяцей рознага ўзросту. Формы арганізацьй працоўнай дзейнасці дзяцей.  Агульная, сумесная, калектыўная праца ў дзіцячым садзе, яе змест i спецыфіка арганізацыі ў розных узроставых групах. Методыка кіраўніцтва калектыўнай працай дзяцей. Фарміраванне сацыяльна-псіхалагічнай гатоўнасці да калектыўнай працоўнай дзейнасці, культуры дзейнасці. Умовы арганізацыі працы дзяцей. Асобасна-арыентаваны падыход да дзяцей пры арганізацыі працы.
Адзінства падыходу да працы дашкольнікаў у сям’і i дашкольнай установе.

Развіццё і самаразвіццё дашкольніка ў пазнавальнай дзейнасці 

Роля інтэлектуальна-пазнавальнай дзейнасці ў псіхічным развіцці i самаразвіцці дашкольнікаў. Задачы, змест, сродкі і метады інтэлектуальна-пазнавальнага развіцця дашкольнікаў.

Пазнавальна-практычная дзейнасць, формы яе арганізацыі. Спецыфіка арганізацыі самастойнай пазнавальна-практычнай дзейнасці дзяцей i кіраўніцтва ёю. 
Сенсорная культура як аснова пазнавальнай дзейнасці дзяцей. Паняцце сенсорнай культуры, яе развіццё. Сутнасць сенсорнага выхавання, яго псіхолага-педагагічныя асновы. Задачы сенсорнага выхавання. Змест сенсорнага выхавання. Методыка сенсорнага выхавання дзяцей рознага ўзросту. Роля маўлення ў далучэнні ix да сенсорнай культуры.

Фарміраванне перадумоў вучэбнай дзейнасці ў дзяцей дашкольнага ўзросту 

Традыцыйныя i сучасныя погляды на ролю вучэбнай дзейнасці ў развіцці дзіцяці i падрыхтоўцы яго да школы. Асаблівасці i ўзроўні развіцця вучэбнай дзейнасці дашкольнікаў. Педагагічныя ўмовы яе станаўлення. 

Навучанне як сродак інтэлектуальна-пазнавальнага развіцця.

Дыдактыка як тэорыя навучання i адукацыі 

Сучасныя падыходы да праблемы навучання i адукацыі дашкольнікаў.

Дыдактычныя прынцыпы, ix псіхолага-педагагічнае абгрунтаванне, спецыфіка выкарыстання ў дашкольнай адукацыі.

Мадэлі навучання, асаблівасці ix рэалізацыі i эфектыўнасць. Тыпы навучання дашкольнікаў: прамое, праблемнае, апасродкаванае.

Змест сучаснай дашкольнай адукацыі. Прынцыпы адбору ведаў для дашкольнікаў. 

Пытанні дзяцей як паказчык ix пазнавальнай актыўнасці. Роля пытанняў у інтэлектуальна-пазнавальным  развіцці дашкольнікаў.

Метады навучання дзяцей дашкольнага узросту. Класіфікацыя метадаў па крыніцы атрымання ведаў. Месца слоўных метадаў i прыёмаў у навучанні. 

Наглядныя метады i прыёмы навучання, ix значэнне. Роля практычных метадаў у навучанні.
Класіфікацыя метадаў на аснове тэорыі пазнавальнай дзейнасці, працэсу пазнання. Роля праблемна-пошукавых метадаў у навучанні дашкольнікаў. Эксперыментаванне, даследаванне, мадэліраванне як метады навучання.

Значэнне гульнёвых метадаў i прыёмаў навучання. Выкарыстанне дыдактычных, камп’ютэрных, інтэлектуальных гульняў у працэсе навучання.

Спалучэнне метадаў i прыёмаў навучання ў адукацыйным працэсе. Умовы выбора метадаў нвучання.

Формы арганізацыі пазнавальнай дзейнасці дзяцей. Суадносіны індывідуальных, групавых i франтальных форм навучання. Заняткі як форма арганізацыі навучання. Тыпы i структура заняткаў. Падыходы педагогаў да арганізацыі i правядзення заняткаў. Методыка правядзення заняткаў з дзецьмі рознага ўзросту, у рознаўзроставай групе. Развіццёвы характер навучання, развіццёвыя заняткі. Спалучэнне рэпрадуктыўных, прадуктыўных, пошукавых i творчых заданняў на занятках. Пошук новых форм арганізацыі навучання на занятках i па-за імі.
Роля мастацкай дзейнасці дзяцей у станаўленні творчай асобы 
Своеасаблівасць мастацкай дзейнасці дзяцей дашкольнага ўзросту, яе роля ў выяўленні i развіцці ix творчых здольнасцей i таленавітасці, эстэтычнага ўспрымання i густу. 

Асноўныя віды мастацкай дзейнасці, ix характарыстыка. Умовы развіцця мастацкай дзейнасці ў сям’і i дашкольнай установе. Самастойная мастацкая дзейнасць дзяцей. Уплыў дарослых на развіццё ix творчай індывідуальнасці. Асаблівасці педагагічнага кіраўніцтва самастойнай мастацкай дзейнасцю. Асноўныя шляхі развіцця дзіцячай творчасці.

Развіццё i выхаванне асобы дзіцяці ў працэсе зносін 

Зносіны, ix роля ў развiцці і сацыялізацыі асобы дзіцяці.

Зносіны з дарослымі – асноўная крыніца псіхічнага развіцця дзяцей. Станаўленне ix зносін з дарослымі. Матывы зносін. Формы зносін дзіцяці з дарослымі. Стылі педагагічных зносін i кіравання. Роля дарослых у арганізацыі зносін дзяцей паміж сабой. Арганізацыя зносін дзяцей у розных відах дзейнасці.

Прапедэўтычны характер навучання дашкольнікаў асновам рыторыкі. Асноўныя сродкі фарміравання эфектыўных зносін.
РАЗДЗЕЛ 5. ФАРМІРАВАННЕ АСОБЫ I САЦЫЯЛЬНЫХ 

ПАВОДЗІН ДЗІЦЯЦІ

Тэарэтычныя асновы фарміравання асобы i сацыяльных паводзін дзіцяці 

Дашкольнае дзяцінства – перыяд першапачатковага фарміравання асобы дзіцяці i яго сацыяльных паводзін. Далучэнне да агульначалавечых i нацыянальных каштоўнасцей як аснова фарміравання асобы дашкольніка.

Шляхі засваення дзецьмі маральных каштоўнасцей. Задачы маральнага выхавання. Сучасныя падыходы да прынцыпаў выхавання асобы. Заканамернасці i прынцыпы выхавання.

Класіфікацыя метадаў выхавання.
Умовы станаўлення унікальнасці асобы, яе самарэалізацыі 

Сацыяльныя i педагагічныя вынікі недаацэнкі патэнцыяльных магчымасцей асобы. Змяненне выхаваўчай парадыгмы, прызнанне асобы актыўным суб’ектам выхаваўчага працэсу.
Прыродная i сацыяльная актыўнасць дзіцяці як крыніца самаразвіцця i самарэалізацыі. Суадносіны актыўнасці, ініцыятыўнасці i адказнасці. Асобасная i сацыяльная самарэалізацыя. 

Індывідуальнасць як адзін з найбольш важных набыткаў дзяцей да​школьнага ўзросту. Асаблівасці станаўлення індыві​дуальнасці дзяцей у дашкольны перыяд. Зараджэнне ў дзяцей самасвя​домасці, усведамленне iмi сваей індывідуальнасці, фізічнага i сацыяльнага вобраза “Я”.

Умовы самарэалізацыі асобы, станаўлення яе індывідуальнасці.

Паняцце “індывідуалізацыя”, “дыферэнцыяцыя”, “індывідуальны падыход”, “дыферэнцыраваны падыход”. 

Адораныя дзеці. Сучасная трактоўка паняцця “адоранасць”. Дашкольны ўзрост як найбольш спрыяльны перыяд развіцця творчых здольнасцей. Педагагічная дзейнасць па рэалізацыі творчага патэнцыялу кожнага дзiцяцi. Пошук, падтрымка i развіццё адораных дзяцей. Дапамога iм у набыцці элітарнай адукацыі. Асаблівасці выхавання таленавітых дзяцей у сям’і i дашкольнай установе.

Асоба i дзіцячае грамадства

Паняцце пра дзіцячы калектыў і дзіцячае аб’яднанне. Роля дзіцячых аб’яднанняў у станаўленні асобы дзіцяці i ўключэнні яго ў сістэму сацыяльных адносін. Развіццё ў дзіцяці ўсведамлення сябе як суб’екта сацыяльных адносін. Віды дзіцячых аб’яднанняў. Умовы фарміравання дзіцячых аб’яднанняў. 

Развіццё ў дзяцей арганізатарскіх здольнасцей. Падыход да дзяцей з розным узроўнем арганізатарскіх уменняў, розным сацыяльным статусам i вопытам сацыяльных узаемаадносін пры фарміраванні аб’яднанняў.

Методыка станаўлення сяброўскіх узаемаадносін паміж дзецьмі. Роля сяброўства ў развіцці дзіцячай супольнасці.

Выхаванне асноў гуманізму 

Гуманізм як вышэйшая агульначалавечая каштоўнасць. Сутнасць гуманізму. Праблемы гуманізацыі ў дашкольнай.

Неабходнасць i магчымасць выхавання гуманнасці з paннix гадоў. Асаблівасці праяўлення ў дзяцей дабрыні, міласэрнасці, спагадлівасці, клапатлівасці. Умовы, змест i методыка выхавання гуманных уяўленняў, пачуццяў, паводзін дзяцей у сям’і i дашкольнай установе. Прычыны дзіцячай жорсткасці i агрэсіўнасці, ix прадухіленне i пераадоленне.

Фарміраванне маральна-валявых якасцей i культуры паводзін

Асноўныя маральныя катэгорыі, асаблівасці ix засваення дзецьмі дашкольнага ўзросту. Фарміраванне маральна-валявых якасцей. Псіхалагічныя асновы фарміравання рыс характару. Фарміраванні маральна-валявых паводзін дзіцяці ў працэсе актыўнай дзейнасці i зносін з іншымі людзьмі.

Выхаванне сумленнасці, праўдзівасці и жыццярадаснасці.

Выхаванне валявых якасцей асобы дзіцяці. Роля матываў у развіцці волі дашкольнікаў. Шкоднасць для развіцця празмернай апекі дарослых, неабходнасць прадастаўлення яму самастойнасці. Фарміраванне ў дашкольнікаў умення падпарадкоўваць свае жаданні (“хачу”) сацыяльным матывам (“трэба”). Роля сям’і ў фарміраванні маральна-валявых якасцей дзяцей.

Выхаванне культуры паводзін у дзяцей дашкольнага ўзросту. Паняцце этыкету i культуры паводзін, ix своеасаблівасць у дашкольнікаў. Нормы i правілы культуры паводзін дзяцей дашкольнага ўзросту. Умовы, сродкі i метады выхавання культуры паводзін у дашкольнікаў. Прычыны парушэнняў правілаў паводзін, ix прадухіленне.

Поларолевае выхаванне дашкольнікаў

Сутнасць поларолевага выхавання.

Неабходнасць дыферэнцыраванага падыходу да станаўлення асобы дзяцей рознага полу ў адпаведнасці з ix будучымі сацыяльнымі poлямi i функцыямі ў сям’і i грамадстве. 

Сістэма поларолевага выхавання, яго задачі, прынцыпы, змест. Дыферэнцыраваны падыход да выхавання дзяцей рознага полу. Методыка выхавання якасцей жаноцкасці ў дзяўчынак i мужнасці ў хлопчыкаў.

Роля сям’і ў поларолевым выхаванні дзяцей.

Фарміраванне асноў грамадзянскасці i прававой культуры 

Актуальнасць праблемы фарміравання асноў грамадзянскасці i нацыя​нальнай самасвядомасці ў дашкольнікаў. Сутнасць i суадносіны паняццяў “грамадзянскасць”, “патрыятызм”, “нацыянальная самасвядомасць”, cвoeacaблiвacць ix праяўлення ў дашкольнікаў. Сучасная педагагічная навука аб праблемах и магчымасци выхавання грамадзянскасці, патрыятизму i нацыянальнай самасвядомасці ў дашкольным дзяцинстве.
Усведамленне дзіцем свайго сацыяльнага “Я”, прыналежнасці да пэўнага этнасу i грамадству. Змест уяўленняў дашкольнікаў аб родным кpai, яго славутасцях, гісторыі нацыянальнай культуры, традыцыях, звычаях свайго народа i г.д. Шляхі, сродкі і метады выхаваня ў дзяцей дашкольнага ўзросту асноў грамадзянскасці.

Прававое выхаванне дашкольнікаў як кампанент грамадзянскага выхавання. Усведамленне дзіцем cвaix правоў, яго самапавага i павага да іншых людзей i ix правоў – аснова прававога выхавання. Далучэнне дзяцей да прававой культуры. Прапедэўгычны характар азнаямлення дашкольнікаў з ix правамі. 

РАЗДЗЕЛ 6. ДЗІЦЯ I СІСТЭМА БЕСПЕРАПЫННАЙ АДУКАЦЫІ.
ПЕРАЕМНАСЦЬ СЯМ’І, ДЗІЦЯЧАГА САДА I ШКОЛЫ
Дзіця i сям'я. Праблемы узаемадзеяння дашколънай установы з сям’ёй 
Сям’я як аснова грамадства і інстытут сацыялізацыі дзіцяці . Традыцыі народнай сямейнай педагогікі. Зніжэнне педагагічнага патэнцыялу сям’і. Неабходнасць псіхолага-педагагічнай дапамогі i сацыяльнай абароны сям’і.
Педагагичныя функцыі сям’і. Тыпы выхавання дзяцей у сям’і.
Умовы рэалізацыі выхаваўчых магчымасцей сям’і, яе педагагічнага патэнцыялу. Тыповыя цяжкасці і памылкі бацькоў. Праблемы выхавання дашкольніка ў сям’і .
Узяемасувязь сям’і i дзіцячага сада Щклад кожнага інстытута выхавання ў станаўленні асобы дзіцяці. Прыярытэт сям’і ў выхаванні дзяцей. Неабходнасць гарманічнага спалучэння ўплыву сям’і i дзіцячага сада на станаўленне асобы дзіцяці. Важнасць ix супрацоўніцтва, немагчымасць узаемазаменнасці .
Задачы ўзаемадзеяння дашкольнай установы з сям’ёй. Супрацоўнітва дзіцячага сада і сям’і як умова павышэння яе педагагічнага патэнцыялу. Віды сувязі паміж сям’ёй i дашкольнай установай. Этапы ўключэння бацькоў у партнёрскае ўзаемадзеянне.
Формы ўзаемадзеяння дзіцячага сада i сям’і. Пошук новых форм супрацоўніцтва. Індывідуальны i дыферэнцыраваны падыход да ўзаемадзеяння з бацькамі. Спецыфіка ўзаемадзеяння з “цяжкімі” ceм’ямі, сем’ямі  “групы рызыкі”.

Метады вывучэння сучаснай сям’і.
Пераўтварэнне дашкольнай установы ў адкрыты сацыяльна-педагагічны комплекс, цэнтр дапамогі бацькам, дзеці якіх выхоўваюцца дома.
Дзіця i дашкольная установа 

Педагагічны працэс у дашкольнай установе i станаўленне асобы дзіцяці. Паняцце педагагічнага працэсу. Прынцыпы i мадэлі пабудовы педагагічнага працэсу ў дашкольнай установе. Гуманізацыя педагагічнага працэсу. Залежнасць арганізацьі педагагічнага працэсу ад тыпу дашкольнай установы, вядучай праграмы i адукацыйнай тэхналогіі. Асаблівасці арганізацыі педагагічнага працэсу ў дашкольных установах рознага тыпу.
Стварэнне развіццёвага асяроддзя ў дашкольных адукацыйных установах. Прынцыпы асобасна-арыентаванай пабудовы развіццёвага асяроддзя ў дашкольнай установе.
Адукацыйны стандарт “Дашкольная адукацыя. Гатощнасць да школы” як гарант базавай дашкольнай адукацыі дзяцей дашкольнага узросту.

Дзіця i школа. Праблемы пераемнасці i інтэграцыі дзіцячага сада i школы 
Сутнасць пераемнасці ў рабоце дзіцячага сада i школы. Пераемнасць як забеспячэнне бесперапыннасці адукацыйнага працэсу. Дашкольная ўстанова як сувязнае звяно сістэмы бесперапыннай адукацыі. Лініі пераемнасці: адукацыйныя (змест, метады, формы арганізацыі навучання), выхаваўчыя. Формы сувязі  дзіцячага сада i школы. 
Гатоўнасць дзяцей да навучання ў школе як вынік ix развіцця ў дашколь​ныя гады. Паняцце гатоўнасці да навучання ў школе. Агульная и спецыяльная гатоўнасць. Паказчыкі гатоўнасци дашкольнікаў да школы. Вывучэнне гатоўнасці дзіцяці да школьнага навучання. Комплексная ацэнка школьнай сталасці. Узроставая дыферэнцыяцыя гатоўнасці да школы.
Асаблівасці арганізацыі жыцця i адукацыйна-выхаваўчай работы з дзецьмі старэйшага ўзросту (1-ы i 2-i гады навучання) у дашкольнай установе. Арганізацыя жыцця i адукацыйна-выхаваўчай работы ў падрыхтоўчым класе школы, яе змест, формы i метады. 

Цяжкасці ў адаптацыі дзяцей да школы. Прычыны ўзнікнення цяжкасцей, ix прагназіраванне, прафілактыка i карэкцыя.
РАЗДЗЕЛ 7. АСНОВЫ АРГАНІЗАЦЫІ І КІРАВАННЯ ПЕДАГАГІЧНЫМ ПРАЦЭСАМ У ДАШКОЛЬНАЙ УСТАНОВЕ 
Планаванне педагагічнага працэсу 

Сутнасць планавання педагагічнага працэсу ў дашкольнай установе. Неабходнасць планавання i аналізу выхаваўча-адукацыйнай работы. Функцыі  планавання. Сучасныя патрабаванні да планавання, яго асноўныя прынцыпы.
Змест планавання выхавальна-адукацыйнай работы. Базісная праграма – аснова планавання. Магчымасць выбару i спалучэння праграм.
Віды планавання. Структура i змест гадавога, перспектыўнага i перспектыўна-каляндарнага плана. Сучасныя тэндэнцыі ў падыходах да планавання.
Педагагічная дыягностыка ўзроўню выхаванасці і адукаванасці дашкольніка. Улік выхаваўча-адукацыйнай работы.

